
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৬৮
বাঙ্গলা ব্যাকরণ।



 যদি বাক্যের মধ্যে করণ পদ থাকে, তবে তাহাকে প্রায় কর্ম্ম পদের অব্যবহিত পূর্ব্বে স্থাপিত করিতে হয়। যথা; কুঠার দ্বারা বৃক্ষ ছেদন করিতেছে।

 চলন, ভয়, গ্রহণ, উৎপত্তি, বিরাম, অন্তর্ধান, পরাজয় ও ভেদ ইত্যাদি ক্রিয়াবাচক পদের অব্যবহিত পূর্ব্বে অপাদান পদকে বিন্যাস করিতে হয়। যথা; বৃক্ষ হইতে পতিত। শীত হইতে ভীত। প্রজা হইতে গৃহীত ইত্যাদি।


 


বিশেষ বিধি।




 কোন কোন স্থলে অপাদান পদের পর কর্ত্তৃপদ বা অধিকরণাদি পদ ব্যবধান থাকে। যথা; ফুল হইতে ফুল জন্মিতেছে। গ্রাম হইতে গ্রামান্তরে যাইতেছে।


 


 

 কাল ও স্থানের নামবাচক অধিকরণ পদ প্রায়, হয় বাক্যের আরম্ভে, না হয় ক্রিয়ার পূর্ব্বে থাকে। তদ্ভিন্ন যে যাহার অধিকরণ, সে তাহার পূর্ব্বে থাকে। বাক্যের আরম্ভে যথা, বসন্তে তরু লতা মুকুলিত হয়। নবদ্বীপে

	        এই পাতাটি অন্য কোনো ভাষায় উপলব্ধ নয়।

